
Ĉeĥio: 


Fervoja tunelo Špičák kaj renovigita tombejo de tunellaboristoj 

Fervoja tunelo Špičák kun longo 1447 metroj longatempe estis la plej longa sur ĉeĥa teritorio. Konstruata ĝi estis en jaroj 1874 ĝis 1876 kaj solene malfermita en la jaro 1877. Ĝia antaŭeco daŭris ĝis la jaro 2007, kiam la unuaecon transprenis je 11 metroj pli longa tunelo, konstruita apud civito Březno sur fervoja linio Lužná u Rakovníka – Žatec – Chomutov (n-ro 124). Post nelonge ankaŭ tiu ĉi tunelo estos antaŭigita de kvarkilometra fervoja tunelo apud Ejpovice en regiono Plzeň, kie unuaj trajnoj komencos trafiki en jaro 2018. 

Dum konstruado de la tunelo Špičák perdis sian vivon multaj tunelborantaj laboristoj (alinomataj „baraboj“). Grandparte ili estas entombigitaj en tombejo apud fervoja linio inter Špičák kaj civito Železná Ruda. Danke al prizorganta societo en Železná Ruda estis la entombigejo de „baraboj“ en la jaro 2002 renovigata. Loko de la lasta ripozo de tragike forpasintaj laboristoj estas markita de granda ligna kruco kaj ne mankas trilingva informtabulo.

Krome estas rimarkinda, ke proksime de la urba stacio en Železná Ruda, apud ŝoseo en direkto al Špičák, staras kapelo de Sankta Antonio kaj Sankta Barbaro. El tiu ĉi kapelo en 1870-aj jaroj eliradis funebraj ceremonioj kun fervojaj tunellaboristoj, t.n. „baraboj“, tragike mortintaj dum konstruado de la fervoja tunelo.

Apude de la kapelo staras tri tielnomataj kadavraj lignotabuloj. Sur tiaj lignotabuloj estis kuŝigataj vintre mortintaj homoj ĝis tempo, kiam eblis entombigi ilin. La kadavraj lignotabuloj estis provizataj de nomo kaj datoj pri naskiĝo kaj morto de la mortinto, eventuale ankaŭ ornamitaj kaj poste enbatitaj en teron sur iu pli grava loko – apud vojkruciĝo, apud kampa kruco aŭ ĝuste apud la kapelo. 

Aldonitaj fotoj: 1. Fervoja tunelo Špičák, 2. Renovigita tombejo de tunellaboristoj

Ĉinio – Latvio: 

      Testa kontenera trajno el Ĉinio al Rigo sukcese realigita
La 5-an de Novembro 2016 venis al Rigo (Latvio) unua trajno el Yiwu, rapide disvolviĝanta ĉina unumiliona urbo situanta nemalproksime de Ŝanhajo. La trajnkunligo estis realigata 4 monatojn post subskribo de kontrakto pri evoluigo de kontenertrajna vartrafiko inter Latvio kaj Ĉina Popola Respubliko. Sur rusa teritorio atingis la trajno dum sia pli ol 11000 km longa vojo ĝis po 1200 km en tago. Post transiro de Bajkalo okazis transkargado de konteneroj kun teksaĵoj, dombezonaĵoj kaj ekipaĵoj por banĉambroj. Veturfrekvenco (ofteco de trafikado) de vartrajno, en kiu krom Ĉinaj kaj Latvaj Fervojoj partoprenis ankaŭ la entrepreno TransContainer, estas planata por po unufoje en monato. 

Etiopio: 



     Ĉinaj elektraj lokomotivoj trafikas en Etiopio
Tri elektraj lokomotivoj, rezistantaj varmegojn (tage + 50°C, nokte malvarme), konstruitaj speciale por Etiopio, komencis trafiki sur unua elektrizita fervoja linio en Afriko. Lokomotivojn projektis kaj konstruis ĉina fabrikisto CRRC Zužon Locomotive Co. Ltd. La lokomotivoj estis testataj sur fervoja linio inter Adis-Abebo kaj havenurbo Ĝibutio, ĉefurbo de la samnoma respubliko. La lokomotivoj trakcios en pasaĝertrafiko. En proksima tempo povas esti liverataj ankaŭ 32 vartrafikaj lokomotivoj kun povumo 7200 kW. La fervoja linio en orienta Afriko longas 752,7 km, kostis 3,6 miliardojn da eŭroj. Trajnoj povas atingi rapidon ĝis 120 km/h. 

Germanio: 



Duono da germanaj varvagonoj jam trafikas malbrue
Duono de en Germanio trafikantaj fervojaj varvagonoj – 30000 – estas jam ekipita de malbruaj bremsŝuoj. Precize al 31.12. 2016 temis pri 30663 varvagonoj, kiel anoncis estroj de Asocio de posedantoj de la varvagonoj en Germanio (VPI). Laŭ tio oni povas plenumi planatan limtempon, ĝis fino de jaro 2020 ekipi ĉiujn 60 mil da varvagonoj per „mallaŭtaj“ bremsoj. Por ke klopodoj de germanaj posedantoj efike rezultigu malaltigon de bruado, laŭ VPI estas bezonata, ke Federacia registaro traktu kun fremdlandaj registaroj, ke ili akceptu la samajn aranĝojn kiel en Germanio, ke malaltigo de bruado laŭ la germana solvo fariĝu tuteŭropa. Rilate al 120 mil malaltbruaj germanaj vagonoj estus en jaro 2020 pli ol 60000 bruaj eksterlandaj varvagonoj, kuj povas en vagonaroj de vartrajnoj trafiki en/tra Germanio. „Bone opiniata, sed verŝajne malfacile plenumebla estas propono de leĝo fare de trafikministro Dobrindt, ke „bruaj“ varvagonoj havu malpermeson ekde la jaro 2020 enveturi Germanion, ĉar tio estas kontraŭ juro de EU. VPI pro tio proponas, ke okazu diferencoj por trafikado de „bruaj“ kaj „nebruaj“ varvagonoj.

Germanio: 


Germana Fervojo fondas firmaon por ciferecigo de trafiko
„Al 15-a de Novembro ni fondos novan kompanion Deutsche Bahn Digital Ventura GmbH (DBDV), kun kiu ni estonte administros diversajn aktivecojn en tiu ĉi sfero“, anoncis ĉefo de prezidantaro de Germana Fervojo Rüdiger Grube. „Lia konzerno deziras, en venontaj du jaroj investi en tiun ĉi novan kompanion miliardon da eŭroj“, citis liajn vortojn 11-an de Novembro 2016 en sia retpaĝo semajngazeto Wirtschafts Woche.
DBDV, kiu deziras malfermi sin al kunlaboro kun aliaj partneroj, planas uzadi ciferecon en fervoja kaj aŭtobusa trafikoj, same kiel en taksioservo, inkluzive de veturiloj por elektra movo. „Sekvonta paŝo estos kunligi trafikretan mondon tiel, ke ni fariĝu por klientoj gvidanta konsistaĵo de movebleco“, akcentis Grube.

Hungario: 



Hungario volas investi por fervojo 4 miliardojn da eŭroj
Flughaveno Budapest-Ferihegy baldaŭ finfine ricevu fervojan kunligon al la urbo. Konstruo kun investo 1200 miliardoj da forintoj estu pagota precipe el fondaĵoj de EU kaj povus esti finita ĝis la jaro 2022. Hungario estas kompare al najbaraj landoj unu el malmultaj landoj, kie ĉefurbon kun flughaveno ankoraŭ ne eblas atingi trajne. La mono povus esti destinita por renovigo de fervojaj linioj, konstruo de novaj linioj, aĉeto de novaj veturiloj kaj novkonstruon de fervojaj nodoj. Estas jam destinita, ke okazos modernigo de linioj Budapeŝto – Száshalombatta, Budapeŝto – Hatvan kaj ĉirkaŭ Balatono. Krom tio estu rimedoj ankaŭ por alligo de flughavenoj en Debrecen kaj Kecskemét. 
                                                                                                                               (Laŭ Pester Lloyd 30.10. 2016) 

Pollando: 




        Renkontiĝo de ĉefoj PKP kaj ČD
La 16-an de Decembro 2016 okazis en Varsovio renkontiĝo de ĉefoj de la najbaraj fervojaj entreprenoj – pola PKP Miroslaw Pawlowski kaj ĉeĥa ČD Pavel Krtek. En traktado estis diskutataj temoj aktuale solvataj en kadro de la organizo Komunumo de Eŭropaj fervojoj – CER en Bruselo kaj kunordigo de sintenoj de la ambaŭ entreprenoj. Ŝlosilan interesiĝon esprimis ambaŭ ĉefoj en diskuto pri plivastigado de kvalito en internacia pasaĝertrafiko ekspluatata inter ambaŭ ŝtatoj en kunlaborado de ČD kaj PKP Intercity. Pavel Krtek estis informata pri aktuala stato de holdinga aranĝo PKP, pri aktuala stato de sinergio en la holdingo kaj pri konkurenca kapablo de la fervojo en pola transporta merkato. Ĉeĥa Pavel Krtek respondis al demandoj de la ĉefo PKP tuŝantaj financan transiron de stacidomoj al Administracio de fervoja transporta vojo al 1.7. 2016.

En kadro de la grupo PKP laboras 70 mil dungitoj.

Portugalio: 




      Portugalaj fervojoj jubileis 
Unua fervojtrafika veturo en Portugalio okazis la 28-an de Oktobro 1856 inter Lisbono kaj Carregado. Tiutempe ne ekzistis bonaj ŝoseoj, kaj veturo inter Lisbono kaj Porto daŭris minimume 34 horojn. Enkonduko de fervojoj en Portugalio ŝanĝis evoluon de la lando, kaj trajnoj de CP (Portugalaj Fervojoj) nun trafikas sur ĉirkaŭ 2600 km da fervojaj linioj de larĝa „ibera“ ŝpuro. 

                                                           Laŭ Cargovák, Transportweb kaj aliaj fontoj preparis Jindřich Tomíšek,

                                                                                                                                     reviziis Heinz Hoffmann 

